
ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 5-Ի N1337-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

       
	1. ՀՀ Ոստկանություն

	07.06.2021թ.

	
	N 1/2/35768-21

	1. Հայտնում ենք, որ էլեկտրոնային տեղեկատվական համակարգերի միջոցով անձնական տվյալների փոխանցմանկարգը հաստատելու մասին ՀՀ կառավարության 2019 թվականի դեկտեմբերի 19-ի թիվ 1849-Ն որոշման համաձայն` ՀՀ ոստիկանության «Ճանապարհային ոստիկանություն» ծառայության էլեկտրոնային ռեգիստրի ՎԵԲ ծառայությունը հասանելի է ՀՀ կառավարության 2015 թվականի օգոստոսի 31-ի թիվ 1093-Ն որոշմամբ սահմանված օպերատորի  «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության միջոցով:

	Ընդունվել է ի գիտություն։


	2. Անձնական տվյալների պաշտպանության և կիբերանվտանգության ապահովման տեսանկյունից, ինչպես նաև հիմք ընդունելով ՀՀ կառավարության 2015 թվականի օգոստոսի 31-ի թիվ 1093-Ն և 2019 թվականի դեկտեմբերի 19-ի թիվ 1849-Ն որոշումները` նախագծի 2.2 կետով նախատեսված այն դրույթը, ըստ որի տեղեկությունները ճանապարհային ոստիկանությունը պետք է ներկայացնի էլեկտրոնային տեսքով` տեղադրելով դրանք իր պաշտոնական ինտերնետային կայքում գտնում ենք ոչ նպատակահարմար:

	Ընդունվել է:
Նախագծում կատարվել է համապատասխան փոփոխություն:

	3. Միաժամանակ առաջարկում ենք նախագծի այդ դրույթը խմբագրել և նախատեսել, որ համապատասխան տեղեկությունները տրամադրվելու են էլեկտրոնային տարբերակով էլեկտրոնային կրիչով` բացառելով համացանցում տվյալների և գաղտնիք պարունակող տրանսպորտային միջոցների տվյալների հասանելիությունը համացանցից, իսկ անհատական հարցումների համար` ՎԵԲ ծառայության միջոցով տվյալները հասանելի են հարկային մարմնին ՀՀ կառավարության 2015 թվականի օգոստոսի 31-ի թիվ 1093–Ն որոշմամբ սահմանված օպերատորի «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության միջոցով:
	Ընդունվել է:
Նախագծում կատարվել է համապատասխան փոփոխություն:

	4. Ներկայացնում ենք նախագծով նախատեսված տվյալների տրամադրման ձևաչափերի լրամշակված տարբերակները, քանի որ նախագծով նախատեսված ձևաչափերը տվյալների մշակման համար կառաջացնեն բարդություններ և հարկային մարմինը կդժվարանա նույն սյունյակում պարունակվող տարբեր բովանդակությամբ տվյալները մշակել կամ ֆիլտրել:
	Ընդունվել է:
Նախագծում կատարվել է համապատասխան փոփոխություն:

	2. ՀՀ Բարձր տեխնոլոգիական արդյունաբերության նախարարություն

	07.06.2021թ.

	
	N 01/16.1/3403-2021

	1. «Հայաստանի Հանրապետության կառավարության 2017 թվականի հոկտեմբերի 5-ի N 1337-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել և ներկայացվել է ի կատարումն Հայաստանի Հանրապետության վարչապետի «Հարկային վարչարարություն իրականացնելու նպատակով ԱՊՀ մասնակից պետությունների միջև էլեկտրոնային եղանակով տեղեկություն փոխանակելու մասին» արձանագրության կիրարկումն ապահովող միջոցառումների ցանկը հաստատելու մասին 2021 թվականի հունվարի 13-ի N16-Ա  որոշման, որով հաստատվել է  «Հարկային վարչարարություն իրականացնելու նպատակով ԱՊՀ մասնակից պետությունների միջև էլեկտրոնային եղանակով տեղեկություն փոխանակելու մասին» արձանագրության (այսուհետ նաև՝ Արձանագրություն)  կիրարկումն ապահովող միջոցառումների ցանկը:
Ուսումնասիրելով «Հարկային վարչարարություն իրականացնելու նպատակով ԱՊՀ մասնակից պետությունների միջև էլեկտրոնային եղանակով տեղեկություն փոխանակելու մասին» Արձանագրությունը հարկ է նկատել, որ Արձանագրության վերաբերյալ Ադրբեջանի Հանրապետության կողմից առկա է վերապահում, այն է՝ 
«Արձանագրությունն իրականացնելիս Ադրբեջանի Հանրապետությունը կառաջնորդվի ազգային օրենսդրությամբ և վարչարարական փորձով:
Արձանագրության մեջ շարադրված իրավունքներից, պարտականություններից և դրույթներից ոչ  մեկը Ադրբեջանի Հանրապետության կողմից չի կիրառվի Հայաստանի Հանրապետության, ինչպես նաև Ադրբեջանի Հանրապետության բոլոր բռնագրավված տարածքներում իրականացվող գործունեության նկատմամբ, մինչև Հայաստանի Հանրապետության կողմից դրանց ազատումն ու ագրեսիայի հետևանքների լիակատար վերացումը»:
Ադրբեջանի Հանրապետության վերոնշյալ վերապահման վերաբերյալ Հայաստանի Հանրապետության կողմից ներկայացվել է հատուկ կարծիք, ըստ որի  «(...) Արձանագրության ոչ մի իրավունք, պարտավորություն և դրույթ չի կիրառվի մինչև Լեռնային Ղարաբաղի հակամարտության կարգավորումը (...)»
  Միաժամանակ հարկ է նկատել, որ Արձանագրության վերաբերյալ Հայաստանի Հանրապետության Սահմանադրական դատարանը 2019 թվականի դեկտեմբերի 10- ի ՍԴՈ- 1496 որոշմամբ ներկայացրել է իր դիրքորոշումը, մասնավորապես նշված է, որ «Արձանագրությամբ Հայաստանի Հանրապետությունը ստանձնում է, մասնավորապես, հետևյալ պարտավորությունները.
 (...)
 • երաշխավորել, որ ՀՀ իրավասու մարմինն ապահովի փոխանցվող տեղեկության պատշաճ պաշտպանությունը, որի հասանելիությունն ու տարածումը սահմանափակված են՝ Արձանագրության մասնակից պետությունների օրենսդրությանը համապատասխան,
 (...)»: 
 Միաժամանակ գտնում ենք, որ որպես այդպիսին միջազգային պայմանագրում Ադրբեջանի Հանրապետության վերապահման մեջ նշված դրույթները  թույլ են տալիս իրենց ներքին իրավական ակտով  սահմանափակել տեղեկատվության էլեկտրոնային հասանելիությունը: 
Հայաստանի Հանրապետության կողմից՝ Ադրբեջանի Հանրապետության վերապահման վերաբերյալ ներկայացված հատուկ կարծիքում նշվում է, որ Արձանագրության ոչ մի դրույթ չի կիրառվի մինչև ԼՂ հակամարտության կարգավորումը, որը տարընկալման տեղիք կարող է առաջացնել, քանի որ պայմանագրի կնքման պահին Լեռնային Ղարաբաղի հիմնախնդիրը բոլորովին այլ մակարդակում էր գտնվում, իսկ ներկայումս ադրբեջանական պաշտոնական հայտարարություններում Ադրբեջանը շեշտում է, որ այլևս չկա Լեռնային Ղարաբաղի հիմնախնդիր, կամ հիմնախնդիրը համարում է լուծված, ինչի հետ Հայաստանի Հանրապետությունը համաձայն չէ: 
	Ընդունվել է ի գիտություն։

	2. Միաժամանակ հայտնում եմ, որ Հայաստանի Հանրապետության ոստիկանության «Ճանապարհային ոստիկանություն» ծառայության կողմից էլեկտրոնային տեսքով Հայաստանի Հանրապետությունում հաշվառված (գրանցված) և գույքահարկ վճարողներին սեփականության կամ լիզինգի իրավունքով պատկանող ավտոմոբիլային տրանսպորտի միջոցների և մոտոցիկլետների վերաբերյալ տեղեկությունների, այդ թվում գույքերի սեփականատերերի և օտարողների անձնական տվյալների՝ իր պաշտոնական ինտերնետային կայքում  բաց և ուղիղ հասանելիությամբ տեղադրումը գտնում եմ ոչ նպատակահարմար, ելնելով այն հանգամանքից, որ դրանք պարունակում են իրենց մեջ ռիսկային և զգայուն տեղեկատվություն՝ նույնականացնելով սուբյեկտներին: Սույն դիրքորոշումը արտահայտվում է նաև այն փաստի հաշվառմամբ, որ այս տեղեկատվությունը պետք է էլեկտրոնային եղանակով փոխանակվի ԱՊՀ մասնակից երկրների միջև՝ հարկային վարչարարությունը ավելի դյուրին իրականացնելու նպատակով:
Հաշվի առնելով վերոգրյալը՝ գտնում եմ, որ առաջարկվող փոփոխությունը նպատակահարմար չէ, քանի որ առկա են վտանգներ, որ ՀՀ բարձր տեխնոլոգիական արդյունաբերության, ռազմարդյունաբերության,  բարձր տեխնոլոգիաների, կիբեռանվտանգության և նախարարության համակարգման այլ ոլորտներին առնչվող  անշարժ և շարժական գույքի, ինչպես նաև որոշման նախագծով նախատեսված այլ տեղեկատվությունը էլեկտրոնային եղանակով կփոխանցվի Ադրբեջանի Հանրապետության տիրապետությանը և կօգտագործվի Հայաստանի Հանրապետության շահերի դեմ:
	Ընդունվել է:
Նախագծում կատարվել է համապատասխան փոփոխություն:

	3. ՀՀ տարածքային կառավարման և ենթակառուցվածքների նախարարություն
	07.06.2021թ.

	
	N ՍՊ//14326-2021

	Առաջարկություններ և դիտողություններ չկան
	

	4. ՀՀ էկոնոմիկայի նախարարություն
	10.06.2021թ. 

	
	N 01/8216-2021

	Առաջարկություններ և դիտողություններ չկան
	

	5. ՀՀ ֆինանսների նախարարություն
	10.06.2021թ.

	
	N 01/2-3/9160-2021

	Առաջարկություններ և դիտողություններ չկան
	

	6. ՀՀ կադաստրի կոմիտե
	01.06.2021թ.

	
	N ՍԹ/4776-2021

	1. Առաջարկում ենք «Հայաստանի Հանրապետության կառավարության 2017 թվականի հոկտեմբերի 5-ի N 1337-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) 5-րդ կետի 1-ին պարբերությունում «15-օրյա» բառը փոխարինել «եռամսյա» բառով։
	Ընդունվել է:
Նախագծում կատարվել է համապատասխան փոփոխություն:

	2. Միաժամանակ տեղեկացնում ենք, որ Կադաստրի կոմիտեի կողմից վարվող անշարժ գույքի տեղեկատվական համակարգի բարելավմամբ և կատարելագործմամբ պայմանավորված՝ էլեկտրոնային համակարգում ավելացվել են գործարքների (ենթագործարքների) որոշ տեսակներ, որոնք ներառված չեն վերոնշյալ որոշմամբ սահմանված տեղեկությունների ներկայացման կարգում, հետևաբար նշված գործարքները (ենթագործարքները) հարկային մարմնին տրամադրելու անհրաժեշտության և Նախագծում ներառելու համար առաջարկում ենք կազմակերպել աշխատանքային քննարկում։
	Քննարկումը տեղի է ունեցել 09.06.2021թ. ՀՀ ՊԵԿ և ՀՀ կադաստրի կոմիտեի ներկայացուցիչների միջև, որի ժամանակ պայմանավորվածություն է ձեռք բերվել Նախագծում կատարել որոշակի փոփոխություններ ևս, որոնք կատարվել են:   

	7. ՀՀ արդարադատության նախարարություն 
	05.08.2021թ.

	
	N 01/27.1/23175-2021

	1. Նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
	Ընդունվել է:
Նախագծում կատարվել է համապատասխան փոփոխություն:

	2. Նախագծի 1-ին կետի 2-րդ ենթակետի դ. պարբերությունից անհրաժեշտ է հանել 9-րդ կետը, քանի որ հիշյալ կետում կատարվող փոփոխությունը, արդեն իսկ, նախատեված է նախագծի 1-ին կետի 2-րդ ենթակետի գ. պարբերությամբ: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի պահանջներից, մասնավորապես՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
	Ընդունվել է:
Նախագծում կատարվել է համապատասխան փոփոխություն:

	3. Նախագծի 1-ին կետի 2-րդ ենթակետի ե. պարբերության Հայաստանի Հանրապետության կառավարության 2017 թվականի հոկտեմբերի 5-ի N 1337-Ն որոշմամբ հաստատված N 2 հավելվածի 9-րդ կետի 4-27 ենթակետերը շարադրվում են հետևյալ խմբագրությամբ, իսկ 27-րդ ենթակետից հետո նախագծում նախատեսվում է 28-37 ենթակետեր, որոնք լրացվում են 9-րդ կետում: Այդ առումով, նախագծի 1-ին կետի 2-րդ ենթակետի ե. պարբերությունից հետո անհրաժեշտ է նախատեսել նոր պարբերություն, որով կնախատեսվի 9-րդ կետը լրացնել 28-37 ենթակետերով:
	Ընդունվել է:
Նախագծում կատարվել է համապատասխան փոփոխություն:

	4. Նախագծի 4-րդ կետի 2-րդ ենթակետից հետո նախատեսված պարբերությունն և այդ պարբերությունից հետո նախատեսված «Այն դեպքում,» բառերով սկսվող պարբերություններն անհրաժեշտ է համարակալել՝ համաձայն «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջների, մասնավորապես՝ ենթաօրենսդրական  նորմատիվ  իրավական  ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Նախագծում կատարվել է համապատասխան փոփոխություն:





